
	 1. ՀՀ կադաստրի կոմիտե  
	 02-02-2024 թ.

	
	ՍԹ/1644-2024

	   «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի վերնագրով և 1-ին կետով նախատեսվում է Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող 1.18535 հեկտար մակերեսով 08-108-0118-0014 կադաստրային ծածկագրի տակ գտնվող հողամասը անհատույց անժամկետ օգտագործման իրավունքով ամրացնել Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը, այնինչ Նախագծի 2-րդ կետի 1-ին ենթակետով սահմանվում է որոշման 1-ին կետում նշված գույքի նկատմամբ անհատույց անժամկետ օգտագործման պայմանագիր կնքելու վերաբերյալ դրույթ:
    Հաշվի առնելով, որ գույքն ամրացնելը և գույքն անհատույց անժամկետ օգտագործման պայմանագրի հիմքով տրամադրելը տարբեր հասկացություններ են՝ բավարար հստակություն ապահովելու, ինչպես նաև Նախագծի բովանդակությունը վերջինիս վերնագրին համապատասխանեցնելու  նպատակով՝ առաջարկում ենք սահմանել, որ գույքը ոչ թե ամրացվում է, այլ անհատույց անժամկետ օգտագործման իրավունքով տրամադրվում է Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը:
	 





 Ընդունվել է
  
 

	   2.  ՀՀ քաղաքաշինության կոմիտե
	02.02.2024 թ.

	
	01/11.4/1346-2024

	     «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:

	 Ընդունվել է


	  3. ՀՀ տարածքային կառավարման և ենթակառուցվածքների 
  նախարարություն
	06-02-2024 թ.

	
	ԳՍ//3901-2024

	ՀՀ տարածքային կառավարման և ենթակառուցվածքների նախարարությունը «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց անժամկետ օգտագործման իրավունքով գույք ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի բովանդակությունից հետևում է, որ այն պետք է լինի անհատական բնույթի, մինչդեռ Նախագծի բնույթը նշված է նորմատիվ՝ «Ն»։ Առաջարկում ենք վերանայել Նախագծի բնույթը,
2․ Նախագծի 1-ին կետով նախատեսվում է Հայաստանի Հանրապետության սեփականությունը հանդիսացող՝ Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող 1.18535 հեկտար մակերեսով 08-108-0118-0014 կադաստրային ծածկագրի տակ գտնվող հողամասը անհատույց անժամկետ օգտագործման իրավունքով ամրացնել Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը: Մինչդեռ Նախագծին կից ներկայացված՝ անշարժ գույքի նկատմամբ իրավունքների պետական գրանցման թիվ 03082022-08-0045 վկայականի համաձայն՝ 1.18535 հեկտար հողամասը ծանրաբեռնված է նաև շինություններով։
Նշվածի հիմքով առաջարկում ենք վերանայել Նախագիծը՝ քննարկման առարկա դարձնելով Նախագծում նշված շինությունները «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանն ամրացնելու հարցը՝ հաշվի առնելով այդ շինությունների նպատակային նշանակությունը։ 
	







 Ընդունվել է      
  

 Ընդունվել է
 
 

	  4. ՀՀ ֆինանսների նախարարություն

	8-02-2024 թ.

	
	 01/34-3/2521-2024 

	   «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագիծը, առաջարկում ենք հստակեցնել գույքի հետագա պահպանման ֆինանսավորման աղբյուրները, միաժամանակ խմբագրելով վերոնշված նախագծին կից հիմնավորման 7-րդ կետը:
	 Չի ընդունվել 
 Հուշարձանի և դրա զբաղեցրած տարածքում առկա և  «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին ամրացվող գույքի  պահպանությունը՝ իր կանոնադրական պարտավորությունների  համաձայն, իրականցնում է նշված ՊՈԱԿ-ը և գույքի                                       ամրացումը վերջինիս պետական բյուջեով լրացուցիչ ծախս չի առաջացնում և կետի խմբագրումը անհրաժեշտություն չէ: Իսկ լուսավորության համար ծախսի վարձավճարը 
կատարելու է նշված ՊՈԱԿ-ը իր արտաբյուջետային միջոցների հաշվին: 

	  5. ՀՀ էկոնոմիկայի նախարարություն
	8-02-2024 թ. 

	
	08/2364-2024

	ՀՀ ԷՆ զբոսաշրջության կոմիտեն «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
Միաժամանակ կցում ենք Համաշխարհային բանկի աջակցությամբ մշակված Մարմաշեն վանակալ համալիրի կառավարման պլանը։
	 Ընդունվել է




	     6. ՀՀ վարչապետի աշխատակազմ
	   29-02-2024 թ. 

	
	02/16.3/7686-2024

	   Կից Ձեր քննարկմանն է ներկայացվում «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանն անհատույց անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի վերաբերյալ Վարչապետի աշխատակազմի իրավաբանական և սոցիալական հարցերի վարչությունների եզրակացությունները: Խնդրում եմ առաջնորդվել ՀՀ կառավարության 25.02.2021 թվականի N 252-Լ որոշմամբ հաստատված Կառավարության աշխատակարգի 25-րդ կետով:
ԵԶՐԱԿԱՑՈՒԹՅՈՒՆ
««Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
Նախագծի 1-ին կետով նախատեսվում է ՀՀ սեփականությունը հանդիսացող՝ Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող հողամասը անհատույց անժամկետ օգտագործման իրավունքով տրամադրել ՀՀ ԿԳՄՍՆ «Պատմամշակութային արգելոց-թանգարանների պատմական միջավայրի պահպանության ծառայություն» ՊՈԱԿ-ին: Մինչդեռ, հողային օրենսգրքի 75-րդ հոդվածի 1-ին մասի 4-րդ կետի համաձայն՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում: Հաշվի առնելով նշված կարգավորումները, գտնում ենք՝ սույն որոշման ընդունումը կառավարության իրավասությունից դուրս է:   
ՀՀ ՎԱՐՉԱՊԵՏԻ ԱՇԽԱՏԱԿԱԶՄ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ-ԹԱՆԳԱՐԱՆՆԵՐԻ ԵՎ ՊԱՏՄԱԿԱՆ ՄԻՋԱՎԱՅՐԻ ՊԱՀՊԱՆՈՒԹՅԱՆ ԾԱՌԱՅՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԱՆՀԱՏՈՒՅՑ ԱՆԺԱՄԿԵՏ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Նախագծի վերաբերյալ առաջարկում ենք քննարկել հետևյալ դիտարկումը։
1. Հաշվի առնելով ՀՀ քաղաքացիական օրենսգրքի 134-րդ հոդվածի 1-ին մասը, համաձայն որի անշարժ գույք են համարվում հողամասերը, ստորգետնյա և վերգետնյա շենքերը, շինությունները և հողին ամրակցված այլ գույքը, այսինքն՝ այն օբյեկտները, որոնք անհնար է հողից անջատել՝ առանց այդ գույքին կամ հողամասին վնաս պատճառելու կամ դրանց նշանակության փոփոխման, դադարման կամ նպատակային նշանակությամբ հետագա օգտագործման անհնարինության, ինչպես նաև ՀՀ կառավարության 2001 թվականի հուլիսի 9-ի N 616  որոշման (այսուհետ՝ որոշում) 1-ին, 3-րդ և 5-րդ կետերը, համաձայն որոնց Շիրակի մարզի Մարմաշենի եկեղեցիներն անժամկետ` անհատույց իրավունքով հանձնվել են Հայաստանյայց Առաքելական եկեղեցուն, ՀՀ Շիրակի մարզպետին  հանձնարարվել է  եռամսյա ժամկետում ՀՀ պատմության և մշակույթի հուշարձանների պահպանության վարչության և համապատասխան համայնքների ղեկավարների հետ համատեղ ապահովել նշված վանքերի և եկեղեցիների անհրաժեշտ հողատարածքների ճշտման և անհատույց օգտագործման իրավունքով տրամադրման աշխատանքների կատարումը, իսկ ՀՀ կառավարությանն առընթեր անշարժ գույքի կադաստրի պետական կոմիտեին հանձնարարվել է` նշված վանքերի և եկեղեցիների` հանձնման, հողատարածքների ճշտման և օգտագործման տրամադրման աշխատանքներն ավարտելուց հետո մեկամսյա ժամկետում ՀՀ օրենսդրությամբ սահմանված կարգով ապահովել գույքային իրավունքների պետական գրանցումը՝ առաջարկում ենք հստակեցնել արդյո՞ք  որոշման 3-րդ և 5-րդ կետերի հանձնարարականներն կատարվել են, և արդյո՞ք նախագծի 1-ին կետով նախատեսված Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող 1.18535 հեկտար մակերեսով 08-108-0118-0014 կադաստրային ծածկագրի    տակ    գտնվող   հողամասն   անհատույց   իրավունքով
 հանձնված չէ Հայաստանյայց Առաքելական եկեղեցուն։ 

ՀՀ ՎԱՐՉԱՊԵՏԻ ԱՇԽԱՏԱԿԱԶՄ
ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆ

	 Ընդունվել է


















 Ընդունվել է














 










 Ընդունվել է 


	  7. ՀՀ արդարադատության նախարարություն
	12-04-2024 թ. 

	
	 /27.4/13259-2024

	  Ներկայացնում ենք «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման լրամշակված նախագիծ վերաբերյալ Հայաստանի Հանրապետության արդարադատության նախարարության կարծիքը:
ԿԱՐԾԻՔ
«Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման լրամշակված նախագիծ վերաբերյալ
   «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու մասին» ՀՀ կառավարության
որոշման լրամշակված նախագիծ (այսուհետ՝ Նախագիծ) վերաբերյալ
հայտնում ենք հետևյալ դիտարկումները՝
     Նախագծով նախատեսվում է Հայաստանի Հանրապետության սեփականությունը հանդիսացող՝ Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող 1.18535 հեկտար մակերեսով 08-108-0118-0014 կադաստրային ծածկագրի տակ գտնվող պետական սեփականություն հանդիսացող պատմական և մշակութային գործառնական նշանակությամբ հողամասը (այսուհետ` գույք) ամրացնել Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը:
   Նախագծի նախաբանում հղում է կատարվել «Պետական ոչ առևտրային կազմակերպությունների մասին» Հայաստանի Հանրապետության օրենքի 4-րդ հոդվածի 1-ին մասին, որով կարգավորվում են պետական կազմակերպության սեփականության հետ կապված հարաբերությունները, մինչդեռ նախագծից պարզ չի դառնում թե նախագծի 1-ին կետում նշված գույքը ինչ իրավունքով է հանձնվում «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը:
    Միևնույն ժամանակ նախագծի 2-րդ կետով Հայաստանի Հանրապետության կրթության, գիտության, մշակույթի և սպորտի նախարարին հանձնարարվում է Հայաստանի Հանրապետության կրթության, գիտության, մշակույթի և սպորտի նախարարության ենթակայության «Պատմամշակութային արգելոց թանգարանների և պատմական միջավայրի պահպանության ծառայություն» պետական ոչ առևտրային կազմակերպության տնօրենի հետ համատեղ՝ ապահովել որոշման 1-ին կետում նշված գույքի նկատմամբ իրավունքների նոտարական վավերացման պայմանագրի կնքումը և գույքի նկատմամբ գույքային իրավունքի պետական գրանցումը։
    Այսպիսով, եթե նախագծի նպատակը Հայաստանի Հանրապետության սեփականությունը հանդիսացող գույքը «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը անհատույց օգտագործման իրավունքով ամրացնելն է, ապա նախագիծն անհրաժեշտ է վերանայել և հստակեցնել՝ խմբագրելով նաև նախագծի նախաբանը:
  Այս առումով անհրաժեշտ է նկատի ունենալ «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին մասի դրույթները, որոնց համաձայն՝ Հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք: Նույն հոդվածի 5-րդ մասի համաձայն՝ Հիմնադրի կողմից պետական կազմակերպությանն ամրացված անշարժ գույքի կամ պետական պարտադիր գրանցման ենթակա գույքի նկատմամբ պետական կազմակերպության օգտագործման իրավունքը ծագում է դրանց նկատմամբ իրավունքի պետական գրանցման պահից:
    Բացի այդ, անհրաժեշտ է քննարկման առարկա դարձնել նաև այն հանգամանքը, որ նախագծով նշված հողամասը՝ ըստ ՀՀ տարածքային կառավարման և ենթակառուցվածքների նախարարության գրության՝ ծանրաբեռնված է նաև շինություններով, իսկ համաձայն՝ ՀՀ կրթության, գիտության, մշակույթի և սպորտի նախարարության՝ ամփոփաթերթում տրված պատասխանի՝ Վահրամաբերդ գյուղի 17-րդ փողոցի 47 եկեղեցի հասցեում գտնվող 1.18535 հեկտար մակերեսով 08-108-0118-0014 կադաստրային ծածկագրի տակ գտնվող Հայաստանի Հանրապետության սեփականությունը հանդիսացող հողամասում գտնվող կառույցները ՀՀ կառավարության 2001թ. հուլիսի 9-ի N 616 որոշմամբ Հայաստանյայց Առաքելական Սուրբ եկեղեցուն հանձվել են միայն անհատույց, անժամկետ օգտագործման իրավունքով:
Միաժամանակ, աշխատանքային կարգով ներկայացվել է տեղեկատվություն առ այն, որ Հայաստանի Հանրապետության սեփականությունը հանդիսացող հողամասում գտնվող կառույցները փաստացի չեն հանձնվել Հայաստանյայց Առաքելական եկեղեցուն: 
   Տվյալ պարագայում հարկ է նկատի ունենալ, որ «Պետական գույքի կառավարման մասին» օրենքի 5-րդ հոդվածի համաձայն՝ Սույն օրենքի իմաստով պետական գույք է համարվում Հայաստանի Հանրապետությանը սեփականության իրավունքով պատկանող անշարժ և շարժական գույքը, ներառյալ՝
1) Հայաստանի Հանրապետությանը սեփականության իրավունքով պատկանող շենքերը և շինությունները (այդ թվում՝ այլ պետություններում գտնվող), պետական կամ ենթակա պետական մարմիններին հանձնված (ամրացված) և օտարման առաջարկվող պետական հողամասերի, ինչպես նաև այդ շենքերի, շինությունների սպասարկման և օգտագործման համար հատկացված՝ պետական սեփականություն հանդիսացող հողամասերը ու դրանց օպտիմալացման արդյունքով առանձնացված՝ չկառուցապատված հողամասերը.
   Ելնելով վերոգրյալից՝ գտնում ենք, որ խնդրահարույց է հողամասը, որը ծանրաբեռնված է շինությամբ, անհատույց օգտագործման իրավունքով տրամադրել պետական կազմակերպությանը այն պարագայում, երբ հողամասի վրա գտնվող շինությունները հանձնված են Հայաստանյայց Առաքելական Սուրբ եկեղեցուն:
Այս առումով հարկ է նկատի ունենալ նաև, որ ՀՀ քաղաքացիական օրենսգրքի 134-րդ հոդվածի համաձայն՝ անշարժ գույք են համարվում հողամասերը, ընդերքի մասերը, մեկուսի ջրային օբյեկտները, անտառները, բազմամյա տնկիները, ստորգետնյա և վերգետնյա շենքերը, շինությունները և հողին ամրակցված այլ գույքը, այսինքն՝ այն օբյեկտները, որոնք անհնար է հողից անջատել՝ առանց այդ գույքին կամ հողամասին վնաս պատճառելու կամ դրանց նշանակության փոփոխման, դադարման կամ նպատակային նշանակությամբ հետագա օգտագործման անհնարինության:
   Ելնելով վերոգրյալից՝ առաջարկում ենք քննարկել ՀՀ կառավարության 2001 թվականի հուլիսի 9-ի N 616 որոշման՝ Շիրակի մարզի Մարմաշենի եկեղեցին անժամկետ` անհատույց իրավունքով, Հայաստանյայց Առաքելական եկեղեցու հանձնմանը վերաբերող դրույթներն ուժը կորցրած ճանաչելու հարցը, որից հետո միայն՝ հիմք ընդունելով «Պետական գույքի կառավարման մասին» օրենքի 5-րդ և ՀՀ քաղաքացիական օրենսգրքի 134-րդ հոդվածների դրույթները՝ հնարավոր կլինի Հայաստանի Հանրապետության սեփականությունը հանդիսացող՝ Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող 1.18535 հեկտար մակերեսով պատմական և մշակութային գործառնական նշանակությամբ հողամասը անհատույց օգտագործման իրավունքով ամրացնել Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանը:
Իրավական ակտերի փորձաքննության 
գործակալության պետ՝                          ԷՄԻԼ ՄԱՐԳԱՐՅԱՆ  	                                                               
	












  Ընդունվել է

	  8. ՀՀ Կադաստրի կոմիտե
	23-04-2024 թ. 

	
	 ՍԹ/6490-2024

	Ի պատասխան Ձեր 2024 թվականի ապրիլի 15 N 01//11562-2024 գրության՝ հայտնում ենք հետևյալը.
Ուսումնասիրության արդյունքում պարզվել է, որ Շիրակի մարզի Ախուրյան համայնքի Վահրամաբերդ գյուղի 17-րդ փողոցի 47 հասցեում գտնվող 1.18535 հա մակերեսով հողամասի և դրա վրա առկա 532.12 քմ մակերեսով շինությունների (Մարմարաշեն վանական համալիր) նկատմամբ 2022 թվականի օգոստոսի 3-ին կատարվել է սեփականության իրավունքի պետական գրանցում Հայաստանի Հանրապետության անվամբ (անշարժ գույքի նկատմամբ իրավունքների պետական գրանցման N 03082022-08-0045 վկայական (կցվում է)):
Միաժամանակ հայտնում ենք, որ վերը նշված անշարժ գույքի նկատմամբ Հայաստանյայց Առաքելական Սուրբ եկեղեցու անվամբ անհատույց օգտագործման իրավունքի պետական գրանցում իրականացված չէ: Վերջինս հնարավոր է իրականացնել անհատույց օգտագործման պայմանագրի առկայության դեպքում:
	Ընդունվել է




